
Донација од АВМУ за радиодифузерите, МВР и Министерството за здравство
Советот на 
Агенцијата за аудио и аудиовизуелни медиумски услуги на 2
5март донесе 
О
длука
 да додели финансиска помош – донација за справување со последиците од коронавирусот (COVID-19), во вкупен износ од 105.000.000,00 (сто и пет милиони) денари.
Најголемиот дел од средствата или 103.000.000,00 денари се доделуваат на радиодифузерите и тоа: 73.000.000,00 денари на радиодифузерите (комерцијални и непрофитни) коишто во моментов вршат 
ТВ
 или радио емитување и 30.000.000,00 денари на Јавниот радиодифузен сервис „Македонска радио телевизија“. Овие средства се доделуваат за заштита на своите вработени преку набавка на заштитни средства, за трошоци поврзани со производство, набавка и емитување на програма, за санирање на негативните последици врз нивното економското работење поради коронавирусот и овозможување нивно непречено функционирање.
На сите радиодифузери, кои во 2019 година и во 2020 година го имаат платено годишниот надоместок за телевизиско или радио емитување на сметка на Агенцијата, ќе им биде вратен уплатениот износ за надоместокот за дозвола за 2019 и за 2020 година, намален за износот на данокот на додадена вредност. Вкупниот износ на средства кои се доделуваат по овој основ е 65.099.000,00 денари. На радиодифузерите на кои рокот за плаќање на годишниот надоместок за дозвола им доспева по донесување на Одлуката за донација, и тоа до крајот на 2020 година, Агенцијата нема да го побарува годишниот надоместок, туку ќе им издаде фактура чија висина соодветствува само на износот на данокот на додадена вредност. Вкупниот износ на средства кои се доделуваат по овој основ е 7.901.000,00 денари.
По 1.000.000,00 денари се доделуваат на Министерството за внатрешни работи и Министерството за здравство, наменети за мерки и активности за заштита на своите вработени преку набавка на заштитни средства и набавка на друга опрема и средства неопходни за извршување на активностите на Министерствата за превенција, спречување ширење и справување со последиците од коронавирусот.
Агенцијата се надева дека со оваа мерка ќе се олесни работењето на радиодифузерите и ќе се овозможи нивно непречено функционирање и понатаму. 
)
 (
Извештај од медиумското известување за Предвремени парламентарни избори за период 17 февруари-16 март 2020 година
Врз основа на обврските од член 76-в од Изборниот законик, Агенцијата го започна мониторингот на изборното медиумско претставување на 17 февруари, следниот ден по распишувањето на Предвремените парламентарни избори закажани за 12 април 2020 година.
На 26 март, Агенцијата го објави Извештајот од медиумското известување за Предвремени парламентарни избори кој го опфаќа периодот од 17 февруари
 до 
16 март 2020 година, и истиот е достапен на 
www.avmu.mk
.
Мониторингот 
беше спроведен
 врз примерок од 10 радио и 
ТВ
 програмски сервиси: МРТ1, МРТ2, ТВ Алсат – М, ТВ Алфа, ТВ Канал 5, ТВ Сител, ТВ Телма, ТВ 21-М, ТВ 24 Вести и Првата програма на Македонското радио. Во согласност со Методологијата за мониторинг, за другите медиуми се постапуваше по претставки.
Извештајот е за начинот на известување на радиодифузерите опфатени со мониторингот во првата фаза од изборниот процес, односно за периодот од распишувањето на изборите до почетокот на изборната кампања. Поконкретно
,
 за периодот од 17 февруари до 16 март 2020 година, бидејќи Агенцијата го запре мониторингот заклучно со 16 март, по постигнувањето консензус меѓу политичките партии за одложување на изборите и прогласувањето вонредна состојба од претседателот на државата поради пандемијата со Ковид-19.
) (
АВМУ донира дополнителни финансиски средства за ТВ Вис
Агенцијата на 29 март информираше дека ќе донира финансиски средства на ТВ Канал Вис Струмица
,
 со цел да и помогне на телевизијата во санирање на последиците од пожарот кој ја зафати на 25 март, во којшто беа опожарени телевизиското студио и техниката.
Станува збор за доделување дополнителни финансиски средства, покрај оние коишто на 25 март им беа доделени на сите радиодифузери, меѓу кои и на ТВ Канал Вис. Одлуката за донација, Агенцијата ја донесе на седницата закажана за 2 април 2020 година.
Агенцијата се надева дека телевизијата набрзо ќе ја надмине оваа состојба и дека и понатаму ќе биде дел од медиумскиот плурализам на регионално ниво, односно дека ќе продолжи со емитување програма и содржини од значење за регионот Д4, којшто опфаќа повеќе населени места.
) (

Соопштенија за јавност 
Агенцијата преку соопштение на 5 март изрази загриженост во врска со шестмесечната условна затворска казна за главниот и одговорен уредник на „Инфомакс“, Александар Митовски поради оддавање службена тајна.Во соопштението беше посочено дека изрекувањето затворски казни за новинари кои информираат за теми од висок јавен интерес
,
 може да доведе до појава на автоцензура, а со тоа и до нарушување на слободата на информирање, слободата на изразување, но и на поширокиот јавен интерес. Агенцијата потсети дека една од суштинските задачи на медиумите е токму јавниот надзор над работата на политичките и јавните органи преку кој се гарантира нивната одговорност и транспарентност. 
На 10 март, Агенцијата информираше дека 
согласно Препораката на Владата за неодржување јавни масовни собири со цел превенција од појава и ширење на Ковид-19 (корона вирус), 
ги
 откажува сите јавни настани предвидени за месец март.
Беа откажани конференцијата за Медиумите и изборите: регулатива и пракса, влијание на дезинформациите врз резултатите од избори, којашто требаше да се одржи на 23 март, планираните работилници со радиодифузерите, вклучувајќи ја и онаа за медиумското известување за време на изборната кампања. Беше нагласено дека Агенцијата, како и досега, ќе биде континуирано достапна за сите прашања, телефонски или преку електронска адреса (списокот на вработени заедно со нивните контакт податоци е објавен на веб страницата на Агенцијата 
https://avmu.mk/contakti/
), како и декаво различни фази од изборниот процес, ќе се објавуваат соопштенија со потсетувања за обврските на радиодифузерите, а сите материјали поврзани со Предвремените парламентарни избори 2020
,
 ќе се објавуваат на веб страницата 
www.avmu.mk
 во банерот Избори 2020. 
Агенцијата на 16 март преку соопштение информираше дека согласно Препораката на Владата доколку е возможно да се организира работа од дома, а со цел превенција од појава и ширење на Ковид-19 (корона вирус), во следниот период нема да работи со странки.
Поточно
,
до завршувањето на ограничувањата што ги препорачаа Владата и Министерството за здравство. Агенцијата замоли сите субјекти, правни и физички лица, целокупната документација, видливо и читко скенирана или сликана, да ја доставуваат преку е-адресата: 
contact@avmu.mk
. Документацијата ќе се смета за уредно доставена и истата ќе биде заверена во деловодната книга, за што испраќачот ќе биде повратно известен. Беше посочено дека на истата адреса, 
contact@avmu.mk
 треба да се испраќаат и сите претставки, прашања и слично, при што странките треба да остават и податоци за контакт, а Агенцијата својот одговор ќе го испрати на оставената е-адреса или пак телефонски ќе ги контактира странките.
Имајќи ја предвид специфичната положба на медиумите во услови на прогласена вонредна состојба поради коронавирусот, нивната општествено одговорна улога, како и можните последици врз нивното економско работење, Агенцијата на 19 март објави дека разгледува сет мерки со кои би се олеснила работата на радиодифузерите. 
Воедно, Агенцијата ги повика радиодифузерите на медиумските работници да им ги обезбедат неопходните заштитни средства со цел безбедно извршување на нивната работа.
Агенцијата на 20 март ги поздрави заложбите на медиумите за навремено информирање на граѓаните за состојбата со коронавирусот и за мерките што надлежните органи ги преземаат за заштита и превенција од ширење на COVID-19. Агенцијата посочи дека 
е свесна за можна појава на отстапки од програмскиот концепт за којшто им е доделена дозволата и за неможноста доследно да се почитуваат некои одредби од ЗААВМУ,но сепак, радиодифузерите да вложат максимални напори и да не ја користат пандемијата како изговор за непочитување на Законот. Во контекст на професионално и безбедно извршување на задачите, Агенцијата им препорача на медиумите да се придржуваат кон 
Насоките за безбедно и професионално известување за коронавирусот (COVID-19)
 на Здружението на новинари и на Советот за етика во медиумите на Македонија
.
 
Агенцијата на 22 март апелираше дека во услови кога е прогласена вонредна ситуација поради коронавирусот, на сите медиуми – електронски, печатени и онлајн медиуми – да им се обезбеди еднаков пристап за известување. 
Во соопштението беше посочено дека имајќи ја предвид неопходноста граѓаните да бидат навремено, објективно и сестрано информирани за превенцијата од ширењето на коронавирусот и мерките коишто надлежните институции ги преземаат, институциите треба да вложат максимални напори во насока на што поинклузивно и потранспарентно работење. Во овој контекст, беа повикани Владата и државните органи да овозможат пристап на сите медиуми на своите прес-коференции и слични настани и одговорите на сите неодговорени прашања на конференцииите да бидатобјавени на нивните веб страници. Воедно, беше потенцирано дека сите медиуми, без исклучок, треба да известуваат професионално, одговорно и без сензационализам. Покрај ова, сите онлајн медиуми треба да имаат објавено импресум, име на авторот на текстот и податоци за сопственоста.
Агенцијата на 28 март преку соопштение го осуди недоличното и вулгарно однесување на претседателот на политичката партија ГРОМ кон новинарот на ТВ 24 Горазд Чомовски.
 Притоа беше посочено дека медиумите се чувари на јавниот интерес и креатори на јавната свест и како такви, ослободени од закани и од притисоци, мора да им се овозможи непречено да си ја извршуваат својата работа, како и дека сите, а особено политичарите, треба да бидат свесни за тежината на јавно искажаниот збор и да покажат највисоко ниво на почитување на новинарската професија и на слободата на информирање.

Завршен
и
 Jавн
и
 расправ
и
 за 
три Нацрт документи
За 
Нацрт-методологијата за мониторинг на изборното медиумско претставување преку радио и телевизиските програмски сервиси за време на изборни процеси и Нацрт-упатството за потврдување на извештаите за емитувано платено политичко рекламирање
,
кои ги усвои Советот на Агенцијата 
на 28 февруари, 
беше отворена седумдневна јавна расправа, заклучно до 6 март 2020
 година
. Во текот на расправата не пристигнаа забелешки или коментари за документите. 
На 3 март, Советот 
на Агенцијата 
го усвои Нацрт-упатството за лимитите за платено политичко рекламирање
,
 за кое јавната расправа беше отворена до 11 март. За овој документ во текот на расправата пристигна само еден предлог и тоа од претседателот на Советот на Агенцијата.
Процесот на 
усвојување
 на трите документи ќе продолжи кога ќе започнат изборните дејствија. Тие беа официјално прекинати со Уредбата со законска сила за прашања поврзани со изборниот процес
, 
што Владата ја донесе на седницата одржана на 21 март 2020 година. Според Уредбата, спроведувањето на изборните дејствија ќе продолжи по престанокот на вонредната состојба, а сите преземени дејствија до стапување во сила на Уредбата се сметаат за важечки.
)






 (
Надзори врз радодифузери 
По добиена претставка, Агенцијата врз програмата на Канал 5 телевизија, изврши вонреден програмски надзор за почитувањето на начелата за вршење на дејноста.Претставката се однесува на изданието на емисијата „Само вистина“ емитувано на 26 февруари 2020 година.При вонредниот надзор не беа констатирани прекршувања на ЗААВМУ.
 
Агенцијата изврши контролен програмски надзор врз Македонска Радиотелевизија (МРТ 1) за обврската за употреба на јазикот во програмите и врз ТВ Клан Мацедониа за правилата при пласирање производи во програмата, да утврди дали постапиле по решенијата за преземање меркa јавна опомена претходно упатени од Агенцијата.Надзорот покажа дека радиодифузерите во целост постапиле согласно законските одредби.
Јавни опомени за радиодифузери
На 2 март 2020 година, Агенцијата ги објави 
Решенија
та
 за 
мерки јавна опомена изречени н
а ТВ Канал 5, ТВ Алфа и ТВ Телма поради непочитување на правилата за емитување аудиовизуелни комерцијални комуникации – нови рекламни техники.
)

